
七哀詩

作者：曹植

↑ 《昭明文選�卷二十三》

明月照高樓，流光正徘徊。

上有愁思婦，悲歎有餘哀。

借問歎者誰？言是客子妻。

君行踰十年，孤妾常獨棲。

君若清路塵，妾若濁水泥。

浮沈各異勢，會合何時諧？

願為西南風，長逝入君懷。

君懷良不開，賤妾當何依？

此曹魏作品在全世界都属于公有领域，因为作者逝世已经超过100年，且作品于1931年1

月1日之前出版。

